2014 წელს დამტკიცდა ევროკავშირის საჯარო სამსახურების დაძმობილების პროგრამა (Twinning) - „დასაქმების ხელშეწყობის სამსახურის შესაძლებლობათა გაძლიერება საქართველოში“, ხოლო 2015 წლის სექტემბრიდან დაიწყო პროექტის განხორციელების ეტაპი. პროგრამის განმახორციელებელი კონსორციუმია - სლოვაკეთი, უნგრეთი, ჩეხეთი (ლიდერი ქვეყანა სლოვაკეთი). პროექტის ფარგლებში გათვალისწინებულია შრომის ბაზრის საინფორმაციო ვებ-პორტალის (worknet.gov.ge) სრულად გამართვა და დახვეწა, დასაქმების ხელშეწყობის სერვისების სრულყოფა და შრომის ბაზრის ფორმირების სახელმწიფო სტრატეგიით გათვალისწინებული რეფორმების ეფექტური გატარება. 
დღეისათვის, პროექტის ფარგლებში მომზადებულია დასაქმების ხელშეწყობის მომსახურებების მიწოდების ახალი მოდელი, შემუშავებულია დასაქმების ხელშეწყობის მიმართულებით მომუშავე თანამშრომლების სამუშაო სახელმძღვანელოები, ასევე, მიმდინარეობს პერსონალის ტრენინგი და მომსახურების ახალი მოდელის პილოტირება სოციალური მომსახურების სააგენტოს დასაქმების პროგრამების დეპარტამენტსა და ქ. თბილისის 2 ტერიტორიულ ერთეულში. აღნიშნული საპილოტე ფაზა დასრულედება მიმდინარე წლის ნოემბერში, ხოლო პროექტი  – 2017 წლის იანვრის ბოლოს. 
